
اگر بعض اصولوں کی پیروی کی جائے تو ریستوراں اب کھانا کھانے کے بیرونی حصوں میں کتوں کو لانے کی اجازت دے سکتے ہیں۔ “کھانا کھانے کے 
بیرونی حصوں” کا مطلب ہے وہ بیرونی حصے جہاں گاہک کھاتے ہیں اور جو ریستوراں کے تابع اور اس کے زیر اختیار ہوتے ہیں۔ مثالوں میں بے احاطہ 

سائیڈواک کیفے. صحن اور آنگن شامل ہیں۔ نئے اصول کے بارے میں آپ کے جاننے لائق چیز یہ ہے:

 ریستورانوں کو کھانا کھانے کے بیرونی حصوں میں پالتو کتوں کو لانے کی اجازت دینا ضروری نہیں ہے۔ 
تاہم، سروس ڈاگز )خدمت والے کتے( کے مدنظر اصول اس سے تبدیل نہیں ہوتے ہیں۔ اس بات سے قطع نظر کہ آیا آپ اپنے کھانا کھانے کے بیرونی حصوں 

میں پالتو کتوں کو لانے کی اجازت دیتے ہیں، آپ کو گاہکوں کے لیے کھلے ہوئے ریستوراں کے سبھی حصوں میں سروس ڈاگز — بشمول گائیڈ اور 
ہیئرنگ ڈاگز — کو ان کے مالکان کے ساتھ آنے کی اجازت دینا ضروری ہے۔ سروسز ڈاگز کو سہولت بہم پہنچانے کے سلسلے میں مزید معلومات کے 

ملاحظہ کریں اور “Health Code / Regulations” )ضابطۂ صحت/ضوابط( منتخب کریں۔   nyc.gov/health/foodservice ،لیے

 اگر آپ اپنے ریستوراں کے کھانا کھانے کے بیرونی حصوں میں پالتو کتوں کو لانے کی اجازت دیتے ہیں تو، آپ کو ذیل کے اقدامات کی پیروی کرنا 
ضروری ہے۔

 کھانا کھانے کے بیرونی حصوں میں کتوں کو براہ راست باہر کی طرف سے داخل ہونا چاہیے۔
ریستوراں کے اندر یا کوئی بھی ایسی جگہ جہاں کھانا رکھا یا تیار کیا جاتا ہے وہاں سے گزر کر کتے کھانا کھانے کے بیرونی حصوں میں داخل نہیں ہو 

سکتے ہیں۔ 

 کتوں اور افراد اور سائیڈواک پر موجود کتوں کے درمیان رابطے کو محدود کرنے کے لیے رکاوٹیں کھڑی کریں یا کوئی دوسرا طریقہ استعمال کریں۔
اگر کھانا کھانے کا بیرونی حصہ پگڈنڈی کے بغل میں ہو تو آپ کو ریستوراں میں موجود کتوں اور سائیڈواک پر موجود افراد کے بیچ رابطے کو محدود 
کرنے کے لیے رکاوٹ کھڑی کرنا یا کوئی دوسرا طریقہ موجود رکھنا ضروری ہے۔ رکاوٹ یا دوسرا ایسا طریقہ استعمال کریں جو کتوں کی رسائی کو 

محدود کر دے اور پگڈنڈی کے منظر کو مسدود کر دے۔ مثال کے طور پر، کیفے کے بارڈر پر سلاخوں والی کیفے بیریئرز کھڑی کر دیں یا کھانا کھانے 
کے بیرونی حصے کے بیرونی سرے پر کنارے کنارے بڑے پلانٹرز ایستادہ کر دیں۔

 سبھی غذائیں اندرونی حصے میں تیار کریں اور ظروف وہیں رکھیں۔
اگر آپ کھانا کھانے کے بیرونی حصوں میں کتوں کو لانے کی اجازت دیتے ہیں تو، ان حصوں میں غذائیں اور مشروبات تیار نہ کریں۔ ظروف کو اندرونی 

حصے میں رکھیں۔ تاہم، کارکنان کھانا کھانے کے بیرونی حصوں میں رکھے مٹکے یا دوسرے کنٹینر سے مشروبات بھر سکتے ہیں۔ 

 کھانا کھانے کے بیرونی حصے کے داخلی دروازے پر ایک نشان آویزاں کر دیں۔
نشان پر انگریزی میں درج ذیل متن درج ہونا ضروری ہے: 

•  “s( of this establishment(Companion dogs are only allowed in certain outdoor dining area.” )ہمراہی کتوں کو اس 
ادارے کے صرف مخصوص کھانا کھانے کے بیرونی حصے )حصوں( میں ہی لانے کی اجازت ہے۔( 

•  “Only service dogs are allowed in other parts of this establishment.” )صرف سروس ڈاگز کو ہی اس ادارے کے دوسرے 
حصوں میں لانے کی اجازت ہے۔(

 Your companion dog must be licensed and currently vaccinated against rabies to remain in the outdoor“  •
dining area with you.” )آپ کا ہمراہی کتا لازمی طور پر لائسنس یافتہ ہو اور کھانا کھانے کے بیرونی حصے میں آپ کےساتھ رہنے کے لیے 

اسے خارش کے ٹیکے حال ہی میں لگے ہوں۔( 
“You are responsible for controlling your dog at all times.” )آپ ہمہ وقت اپنے کتے کو زیر قابو رکھنے کے ذمہ دار ہیں۔(   •

ریستوراں خود اپنے نشانات بنانے اور انہیں آویزاں کرنے کے ذمہ دار ہیں۔ ایسے ریستورانوں میں نشانات کی ضرورت نہیں ہے جو کھانا کھانے کے 
اندرونی حصوں میں کتوں کو لانے کی اجازت نہیں دیتے ہیں۔

نیا “کتوں کے ساتھ کھانا کھانے” کا اصول: ریستورانوں کے جاننے لائق چیزیں 

http://nyc.gov/health/foodservice


 یقینی بنائیں کہ کتے کے مالکان کھانا کھانے کے بیرونی حصے میں ہی اپنے کتوں کو کنٹرول کرتے ہیں۔
کتوں کو اپنے مالکان سے ہاتھ بھر کی دوری پر، اور یا تو ایک کریئر میں یا ایک پٹے میں ہونا ضروری ہے جسے مالک پکڑے ہوا ہو یا میز یا کرسی کے 

پائے سے بندھا ہوا ہو۔

 یقینی بنائیں کہ کتے زمین پر ہی اور بغلی راستوں سے دور رہیں۔
کتوں کو کرسیوں، تپائیوں، نشستوں یا دیگر فرنیچر پر بیٹھنے کی اجازت نہیں ہے۔ کتے بغلی راستوں میں کھڑے یا بیٹھے نہیں رہ سکتے ہیں۔ 

 اگر آپ کتوں کو غذا اور پانی پیش کرتے ہیں تو، انہیں ایک مرتبہ استعمال ہونے والے، قابل ضیاع کنٹینرز میں پیش کریں۔ 
 گاہکوں کو فراہم کردہ پلیٹوں یا کٹوریوں سے کتے نہیں کھا سکتے ہیں۔ کتوں کو صرف ایک مرتبہ استعمال ہونے والے، قابل ضیاع کنٹینرز سے کھانا یا 

پینا ہے۔

 عملہ کو کتوں کے ساتھ گھلنے ملنے یا کھیلنے نہ دیں۔ 
غذائی کارکنان کتوں کو نہیں چھو سکتے ہیں لیکن اگر وہ چھوتے ہی ہیں تو، انہیں اسی وقت اپنے ہاتھوں کو صابن اور پانی سے دھونا ضروری ہے۔ 

 گاہکوں سے کہیں کہ وہ اپنے خوفناک یا جارح کتوں کو ریستوراں سے نکال دیں۔
اگر گاہک کتے کو نکالنے سے منع کرتا/کرتی ہے تو ریستوراں کو چاہیے کہ اسے خدمت پیش کرنا بند کر دے۔ 

اگر کتا کسی کو کاٹ لے یا زخمی کر دے تو اسی وقت 911 پر کال کریں۔ 

 کھانا کھانے کے بیرونی حصوں میں کتوں کے داخلے کے بعد عملہ کو وہاں کی صفائی کرنا ضروری ہے۔
ریستوراں کے جو کارکنان غذا تیار یا پیش نہیں کرتے ہیںانہیں کتے کے پیشاب، فضلات، الٹی اور کسی دیگر رقیق یا ٹھوس چیزوں کی صفائی کرنا 

ضروری ہے اور وہ اسی وقت ان حصوں کی جراثیم ربائی کریں۔ 

 کھانا کھانے کے بیرونی حصوں میں دوسری قسم کے جانوروں کو لانے کی اجازت نہیں ہے۔
کتوں کے علاوہ دوسرے جانور کھانا کھانے کے بیرونی حصے میں نہیں آ سکتے ہیں اور صرف سروس ڈاگ ہی ریستوراں کے اندرونی حصے میں داخل 

ہو سکتے ہیں۔

 ان اقدامات کی پیروی نہیں کرنے والے ریستورانوں کو خلاف ورزی کا نوٹس مل سکتا ہے، جس کے لیے 350$ تک جرمانہ ہے۔ 
معائنے کی قسم کے لحاظ سے، خلاف ورزی کا اثر ریستوراں کے معائنے کے گریڈ پر بھی پڑ سکتا ہے۔ 

 کھانا کھانے کے بیرونی حصوں میں پالتو کتوں کو لانے والے ریستوراں اضافی اصول بنا سکتے ہیں۔ 
اضافی اصولوں میں کسی ایک وقت میں اجازت یافتہ کتوں کی زیادہ سے زیادہ تعداد، اجازت یافتہ کتوں کی جسامت اور نسل اور کھانا کھانے کے ان بیرونی 

حصوں سے متعلق پابندیاں شامل ہو سکتی ہیں جہاں گاہک کتوں کے ساتھ بیٹھ سکتے ہوں۔

نیا “کتوں کے ساتھ کھانا کھانے” کا اصول پڑھنے کے لیے nyc.gov/health/foodservice ملاحظہ کریں۔

کتے کے کاٹنے کی اطلاع بھی محکمۂ صحت کو 24 گھنٹے کے اندر لازماً دی جائے۔ کتے کے کاٹنے کی اطلاع دینے کے لیے 311 پر کال 
کریں یا nyc.gov/health/reportanimalbite ملاحظہ کریں۔

 کتے کے کاٹنے کی اطلاع دیتے وقت، ریستوراں کو درج ذیل باتیں شامل کرنا ضروری ہے: 
کتے کے مالک کا نام، پتہ اور فون نمبر  • 

کتے کا لائسنس نمبر   • 
کاٹنے سے متاثرہ شخص کا نام، پتہ اور فون نمبر  •

Urdu

